
Դասընթացի ավարտին ուսանողն ունակ կլինի. 

 

(գիտելիք և իմացություն) 

 ներկայացնել դինամիկ բեռնվածքի դեպքում կառուց-

վածքների հաշվարկային սխեմաները և դրանց առան-

ձնահատկությունները, 

 ներկայացնել կառուցվածքի ազատ տատանման հաճա-

խությունների և իներցիայի ուժերի որոշման մեթոդները, 

 ներկայացնել ձողերում և ձողային համակարգերում 

կայունության կորստի երևույթը  և կրիտիկական 

բեռնվածքի որոշման մեթոդները, 

 

(կարողություններ) 

 ընտրել կառուցվածքի դինամիկ հաշվարկային սխեման, 

կազմել տատանման դիֆերենցիալ հավասարումը, որո-

շել ազատ տատանման պարբերությունները և դինամիկ 

բեռից առաջացող իներցիայի ուժերը, 

 որոշել և գնահատել դինամիկ բեռի ազդեցությունը 

դինամիկության գործակցի միջոցով, 

 կազմել սեղմման ենթարկվող ձողային համակարգի կա-

յունության հավասարումը, որոշել կրիտիկական բեռ-

նըվածքի մեծությունը, 

 ստանալ սեղմված-ծռված ձողի էներգիայի արտահայ-

տությունը և դրա մինիմումի պայմանից որոշել կրիտի-

կական բեռնվածքի մեծությունը: 

Դասընթացի 

թեմատիկ ծրագիր 

 Կառուցվածքների դինամիկա: Կառուցվածքների դինա-

միկայի հիմնական հասկացությունները՝ ստատիկ և 

դինամիկ բեռնավորում, իներցիայի ուժեր: Դինա-

միկական բեռնվածքների տեսակները և դրանց առանձ-

նահատկությունները խնդիրների դասակարգումը ըստ 

ազատության աստիճանի: Կառուցվածքների դինամիկ 



հաշվարկային սխեմաները: Կառուցվածքների ազատ և 

հարկադրական տատանումներ: Խնդիրների լուծման 

եղանակները: 

Մեկ ազատության  աստիճան  ունեցող համակարգի 

տատանումները: Շարժման դիֆերենցիալ հավասարու-

մը կամայական դինամիկ բեռնվածքի դեպքում: Ոչ 

առաձգական դիմադրության (ներքին շփման)  

ազդեցությունը: Մեկ ազատության աստիճան ունեցող 

համակարգի ազատ տատանումները: Ոչ առաձգական 

դիմադրության հետևանքով  էներգիայի կորստի գնահա-

տումը՝ էներգիայի կլանման գործակից, մարող տատան-

ման լոգարիթմական դեքրեմենտ, հիստերեզիսի օղակ: 

Մեկ ազատության  աստիճան  ունեցող համակարգի  

հարկադրական տատանումները: Հարկադրական տա-

տանումները հարմոնիկ (թրթռիչ) բեռի ազդեցությունից: 

Դինամիկության գործակից: Ռեզոնանս և դրա զար-

գացումը ժամանակի ընթացքում: Տատանման ընթաց-

քում էներգիայի կլանման դերը: 

Հարկադրական տատանումները կամայական դինամիկ 

բեռի ազդեցության դեպքում: Շարժման դիֆերենցիալ 

հավասարման լուծումը հաստատունների վարիացիայի 

մեթոդով (Դյուհամելի ինտեգրալ): Հարկադրական 

տատանումները ակնթարթորեն կիրառված ուժի դեպ-

քում: 

Հարկադրական տատանումները իմպուլսային բեռնա-

վորման դեպքում: Դյուհամելի ինտեգրալի ստացումը 

անվերջ թվով իմպուլսների գումարման եղանակով: 

Բազմաթիվ ազատության աստիճան ունեցող  համա-

կարգի տատանումները: 

Շարժման  դիֆերենցիալ  հավասարումը: Ազատ տատա-

նումներ: Հաճախությունների որոշման «դարավոր» 

դետերմինանտը: Հաճախությունների սպեկտրը: Տա-

տանման հիմնական և բարձր ձևերը: Դրանց հատկու-

թյունները և  օրթոգոնալությունը: 

Բազմաթիվ ազատության աստիճան ունեցող համա-

կարգերի  հարկադրական  տատանումները:  Հարմոնիկ  

դինամիկ բեռի  դեպքում իներցիոն ուժերի որոշման 

կանոնական հավասարումները: Դինամիկական ծռող 



մոմենտների և կտրող ուժերի  էպյուրները: Գաղափար 

խնդրի լուծման մասին կամայական դինամիկ բեռնված-

քի դեպքում: 

Անվերջ թվով ազատության աստիճան ունեցող  

համակարգերի  տատանումները: 

Հեծանների լայնական ազատ տատանումները: Հավա-

սարման լուծումը փոփոխականների անջատման 

եղանակով (Ֆուրյեի մեթոդ): Տատանման հիմնական և 

բարձր ձևերը: Եզրային պայմանների ազդեցությունը 

հաճախությունների վրա:   

Ձողերի երկայնական և ոլորման ազատ տատանումների  

դիֆերենցիալ  հավասարումները: Հեծանների տատա-

նումները շարժական բեռնվածքից: Կրիտիկական արա-

գություն և դինամիկության գործակիցը շարժվող բեռի 

դեպքում: 

 Կառուցվածքների  կայունություն: 

Կառուցվածքների կայունության հիմնական հասկացու-

թյունները: 

Կայունության կորստի երևույթը: Անկայուն և կայուն 

հավասարակշռված վիճակներ: Կրիտիկական բեռն-

վածք: Կայունության խնդիրների լուծման եղանակները: 

Սեղմված ուղիղ ձողերի  կայունության հետազոտումը 

ստատիկ մեթոդով: Էյլերի խնդիրը: Հաստատուն 

հատույթի սեղմված ձողի  կայունությունը:  Եզրային  

պայմանների ազդեցությունը կրիտիկական ուժերի մե-

ծության վրա: Էյլերի ընդհանրացված բանաձևը: 

Երկայնական ծռման գործակից: Սեղմված ձողերի 

հաշվարկը երկայնական ծռման գործակցի միջոցով: 

Կայունության կորուստը, երբ լարումները գերազանցում 

են առաձգականության սահմանը: 

Սեղմված ուղիղ ձողերի կայունության հետազոտումը 

էներգետիկ մեթոդով: Կայունության էներգետիկ չափա-

նիշը (կրիտերիան): Սեղմված-ծռված ձողի լրիվ պոտեն-

ցիալ էներգիան: Էներգիայի ֆունկցիոնալի մինիմումի 

որոշումը Ռիտցի մեթոդով: Կրիտիկական բեռնվածքի 

որոշման Տիմոշենկոյի չափանիշը: Առանցքով սեղմված 

փոփոխական հատույթով ձողի կայունությունը: Առաձ-

գական միջավայրում գտնվող ձողի կայունությունը: Եր-



կայնական սեղմող ուժի ազդեցությունը ծռման վրա: 

Համատեղ սեղմման և ծռման ենթարկվող ձողերի կա-

յունությունը: 

Շրջանակի կայունությունը: 

Կայունության կորուստը շրջանակներում՝ առաջին և 

երկրորդ սեռի կայունության կորուստներ: Շրջանակի 

կայունության կորստի հավասարումների համակարգը 

տեղափոխությունների մեթոդով: Սեղմված-ծռված (եր-

կայնական ծռում) ձողերի հակազդումները և ծռող 

մոմենտների էպյուրները տարբեր եզրային պայմանների 

դեպքում՝ հենարանների միավոր տեղափոխությունից և 

արտաքին բեռնվածքից առանձին-առանձին: Շրջանակի 

հաշվարկը առաջին սեռի կայունության կորստի դեպ-

քում: Շրջանակի հաշվարկը երկրորդ սեռի կայունու-

թյան կորստի դեպքում: 

Կամարների կայունությունը: 

Շրջանային երկհոդանի կամարի կայունությունը հիդ-

րոստատիկ ճնշման դեպքում: 

Դասընթացի 

գրականության 

